
Cefndir

Ar 12 Mawrth 2014, cyhoeddodd y Gweinidog Addysg a Sgiliau fod yr Athro Graham Donaldson wedi’i benodi i arwain adolygiad eang ac annibynnol o drefniadau, asesu a’r cwricwlwm cenedlaethol. Disgwylir i’r Athro Donaldson ddatblygu gweledigaeth glir, gydlynol ar gyfer trefniadau asesu a’r cwricwlwm cenedlaethol yng Nghymru, o’r Cyfnod Sylfaen i Gyfnod Allweddol 4, gan ei chysylltu’n uniongyrchol â’n system gymwysterau newydd.

Mae rhai newidiadau pwysig i’r cwricwlwm a’r trefniadau asesu yng Nghymru eisoes yn weithredol ac mae rhai ar waith. Mae Llywodraeth Cymru wedi cyflwyno’r Fframwaith Llythrennedd a Rhifedd a phrofion darllen a rhifedd cenedlaethol. Mae hefyd wrthi’n ymgynghori ar gynnwys manwl ei Meysydd Dysgu diwygiedig (Cyfnod Sylfaen) a’i rhaglenni astudio (Cyfnodau Allweddol 2, 3 a 4) sy’n ategu ac yn atgyfnerthu’r dull a fabwysiadwyd yn y Fframwaith Llythrennedd a Rhifedd, ac ar gynigion am Fframwaith Llythrennedd a Rhifedd estynedig, o 3 i 16 oed. Bydd adolygiad yr Athro Donaldson yn adeiladu ar y datblygiadau pwysig hyn ac yn sicrhau eu bod yn ffurfio rhan o gwricwlwm cydlynol, perthnasol, heriol a gwerthfawr sy’n addas ar gyfer yr unfed ganrif ar hugain.

Mae’r cais hwn am dystiolaeth yn rhan hanfodol o’r broses a’r drafodaeth hon, ac fe’ch anogir i gymryd rhan drwy gwblhau’r holiadur isod – naill ai fel unigolyn neu fel rhan o drafodaeth grŵp. Gallai enghreifftiau o drafodaethau grŵp gynnwys y canlynol ymhlith pethau eraill: corff llywodraethu ysgol yn gosod cais am dystiolaeth yn eitem arbennig ar ei agenda, ysgol yn gwahodd

grŵp o rieni/gofalwyr i drafod neu athrawon yn neilltuo amser i drafod gyda’u dosbarthiadau. Bydd eich ymatebion yn ffurfio rhan bwysig o sail tystiolaeth argymhellion yr Athro Donaldson ar gyfer newidiadau i’r cwricwlwm yng Nghymru.

Ceir rhagor o wybodaeth am yr adolygiad drwy ddilyn y ddolen hon:    www.cymru.gov.uk/adolygiad-y-cwricwlwm 
Os hoffech siarad â rhywun am yr adolygiad neu’r cais am dystiolaeth, cysylltwch â:

ebost:  adolygiadycwricwlwm@cymru.gsi.gov.uk 
Nodyn gan yr Athro Graham Donaldson

Rydym ni i gyd yn deall pa mor bwysig yw addysg i ddyfodol ein plant a’n pobl ifanc, ac i ddyfodol Cymru’n gymdeithasol ac yn economaidd. Ysgolion yw sylfaen greiddiol y dyfodol hwnnw ac felly mae’n hanfodol bod yr addysg maen nhw’n ei darparu mor berthnasol, heriol a gwerthfawr â phosibl. Mae llawer i ymfalchïo ynddo ym maes addysg yng Nghymru a rhaid i ni adeiladu ar y cryfderau hyn. Ar yr un pryd, rhaid i ni hefyd adnabod y meysydd  y gellid ac y dylid eu gwella. Dyna pam fod y Gweinidog Addysg a Sgiliau, Huw Lewis, AC, wedi gofyn i mi gynnal adolygiad sylfaenol o’r cwricwlwm cenedlaethol a’r trefniadau asesu yng Nghymru.

Mae cylch gorchwyl fy adolygiad i’w weld yma:

www.cymru.gov.uk/adolygiad-y-cwricwlwm 
Mae’n hollbwysig bod barn cynifer o bobl yng Nghymru â phosibl yn cyfrannu at fy nealltwriaeth o’r maes: athrawon, academyddion, rhieni/gofalwyr, busnesau, y gymuned ehangach, ac yn hanfodol,

y bobl ifanc eu hunain. Mae gan bawb ran yn y dyfodol ac rwyf i am fod yn siŵr fod barn pawb yn cael ei hystyried wrth i mi ffurfio fy argymhellion. Byddwn felly’n annog pawb i ystyried y cwestiynau yn y cais hwn am dystiolaeth, boed yn unigol neu fel rhan o drafodaeth grŵp.

Rwyf i’n edrych ymlaen yn fawr at ddarllen eich cyfraniadau ac yn diolch i chi o flaen llaw am gymryd rhan a helpu i ffurfio dyfodol addysg yng Nghymru.

Ceir rhagor o wybodaeth am yr adolygiad drwy ddilyn y ddolen hon:

www.cymru.gov.uk/adolygiad-y-cwricwlwm 
 Yr Athro Graham Donaldson
Mai 2014

Cais am dystiolaeth

Diben

Diben y cais hwn am dystiolaeth yw ennyn trafodaeth a cheisio eich barn chi. Mae’r cwestiynau felly’n aml yn agored ac yn eang.

Cyfarwyddiadau

Fe’ch gwahoddir i gwblhau’r holiadur canlynol. Efallai y byddwch am ateb rhai o’r cwestiynau’n unig, neu bob un.

Mae modd i unigolion neu grwpiau gwblhau’r holiadur.

Nodwch eich ymateb i bob cwestiwn rydych chi am ei ateb yn y blwch priodol. Lle bo’n bosibl rhowch resymau am eich atebion i helpu’r Athro Donaldson i ddeall eich barn yn llawn. Ceir gofod ar ddiwedd y ddogfen i chi ddarparu gwybodaeth ychwanegol.

Mae cwestiynau 1–8 yn berthnasol i bawb.

Mae cwestiwn 9 wedi’i anelu’n benodol at rieni/gofalwyr.

Cymerwch amser i gwblhau’r adran manylion personol ar  ddiwedd y ffurflen. Bydd hyn yn ein helpu i ddadansoddi’r cais am dystiolaeth.

Gallwch gwblhau’r holiadur yn electronig neu ar gopi caled. Dylid dychwelyd yr holiaduron i:

Adolygiad  o’r  Cwricwlwm 

Yr Adran Addysg a Sgiliau

 Llywodraeth Cymru 

Rhadbost NAT 8910

Parc Cathays 

Caerdydd 

CF10 3BR

ebost:  adolygiadycwricwlwm@cymru.gsi.gov.uk 
Dylid dychwelyd yr holiadur erbyn 30 Mehefin 2014 fan bellaf.

Gallwch gynnwys gwybodaeth, tystiolaeth ac ymchwil ychwanegol gyda’ch ymateb. Anfonwch y rhain gyda’r holiadur wedi’i gwblhau. Defnyddiwch y gofod ar ddiwedd y ddogfen i gofnodi unrhyw eitemau ychwanegol a gyflwynwyd.

Os oes gennych chi unrhyw ymholiadau am y cais am dystiolaeth cysylltwch â thîm yr adolygiad:

ebost:  adolygiadycwricwlwm@cymru.gsi.gov.uk 
Holiadur
C1a.  Ar wahân i gymwysterau, beth yw’r tri pheth mwyaf pwysig y dylai pobl ifanc eu cael o ganlyniad i’w hamser yn yr ysgol? Nodwch reswm/rhesymau am eich ateb
	Cyflwynir yr ymateb hwn gan fudiad Dyfodol i’r Iaith.

Mae Dyfodol i’r Iaith yn fudiad amhleidiol sy’n gweithredu er lles yr iaith Gymraeg. 

Nod y mudiad yw dylanwadu drwy ddulliau cyfansoddiadol ar sylwedd a chynnwys polisïau cyhoeddus a deddfwriaeth er mwyn hybu twf a ffyniant y Gymraeg ym mhob maes polisi. Bydd yn gweithredu er budd Cymru a’i phobl,  gan ennill cefnogaeth a pharch i’r iaith a sicrhau bod y Gymraeg yn fater byw ar yr agenda gwleidyddol.

Mae Dyfodol i’r Iaith yn croesawu’r cyfle i ymateb i’r ymgynghoriad hwn. 

1. Sgiliau yn nwy iaith Cymru

Mewn Cymru ddwyieithog, mae gafael dda ar ddwy iaith Cymru’n hanfodol. Mae rhoi’r manteision hyn i ddisgyblion yn mynd i roi iddynt sylfaen ar gyfer eu datblygiad personol a datblygiad Cymru fel democratiaeth
2. Profiadau sy’n adeiladu cymeriad ac yn cyfoethogi bywyd

Mae rhoi gwerth ar gymeriad ac ar gyfoethogi bywyd, ym maes diwylliant, y celfyddydau, chwaraeon neu feysydd eraill yn rhoi sail gydol oes i unigolion
3. Ymwybyddiaeth o ddinasyddiaeth yn eu cymuned, yng Nghymru a’r byd

I chwarae rhan lawn yn y ddemocratiaeth sy’n datblygu yng Nghymru mae angen i ddisgyblion gael gwybodaeth dda am y rôl sydd ganddynt i’w chwarae yn eu cymuned, yng Nghymru ac yn y byd



C1b.  Ydych chi’n credu y bydd y pethau hyn yn parhau i fod yn bwysig ymhen deng mlynedd? Nodwch reswm/rhesymau am eich ateb
	Mae’n nod gan Lywodraeth Cymru i greu gwlad wirioneddol ddwyieithog. Cafodd targedau i gynyddu nifer y siaradwyr Cymraeg eu gosod yn Stratgaeth Iaith gyntaf Llywodraeth Cymru, “Iaith Pawb”,  yn 2003, nad ydynt wedi eu cyrraedd.  Mae gan ysgolion rôl benodol a hanfodol wrth gynllunio caffael iaith, cynyddu nifer y siaradwyr a chyflawni nod ac amcanion Llywodraeth Cymru. Mae hyn yn brosiect tymor hir.
Mae diweithdra tymor hir ymysg teuluoedd ac ieuenctid mewn rhai ardaloedd, ac mae angen cynllun tymor hir i feithrin agwedd gadarnhaol at fywyd personol ac at waith.
Y mae datblygiad Cymru fel democratiaeth yn dal yn gymharol newydd, ac y mae gan Gymru heriau arbennig yn sgil newidiadau demograffig sy’n cynnwys allfudo a mewnfudo. Mae gan ysgolion rôl o gyflwyno hanes a diwylliant Cymru ac o gyflwyno balchder mewn dinasyddiaeth gwlad sy’n datblygu. Bydd hyn yn rhoi sail a gwreiddiau i ddisgyblion wrth iddynt ehangu eu gorwelion tuag Ewrop a’r byd.



C2a.  Beth yw’r tri pheth gorau am addysg yng Nghymru? Nodwch reswm/rhesymau am eich ateb
	1. Y gallu i greu dinasyddion dwyieithog.

Mae Cymru yn wlad unigryw lle mae dwy iaith swyddogol – y Gymraeg a’r Saesneg. Mae pob disgybl yng Nghymru yn cael cyfle i ddysgu dwy iaith ac mae gan bob disgybl y potensial i fod yn gwbl ddwyieithog gyda’r holl fanteision ddaw o hynny. Mae digon o ymchwil academaidd wedi amlinellu manteision dwyieithrwydd o ran datblygu gallu ymenyddol yn blentyn i  amddiffyn pobl hŷn rhag dirywiad ymenyddol, fel dementia. Yn anffodus, fel yr esboniwn isod, nid yw’r potensial yma yn cael ei wireddu yn llawn oherwydd diffygion sylweddol yn y drefn o ddysgu Cymraeg fel ail iaith. Mae’n diffygion hyn yn y cwricwlwm yn gwneud cam gwag â phobl ifanc Cymru allai elwa yn sylweddol o fod yn gwbl ddwyieithog. 
2. Twf addysg Gymraeg.
Mae addysg Gymraeg wedi bod yn tyfu ar draws Cymru, yn enwedig mewn ardaloedd llai Cymraeg eu hiaith.  Maent wedi rhoi cyfle i nifer cynyddol o blant gaffael yr iaith, a’r un pryd maent wedi cynnig safonau addysgol sydd wedi’u mesur yn gyffredinol yn uwch na’r cyfartaledd yng Nghymru.  Mae tystiolaeth ddiweddar gan Estyn yn dangos bod disgyblion 7 i 14 oed mewn ysgolion cyfrwng Cymraeg yn gwneud yn well mewn Saesneg na disgyblion mewn ysgolion cyfrwng Saesneg. Mae sgiliau dwyieithog yn cyfrannu at hyn, ond hefyd y brwdfrydedd a ddangosir gan staff a chefnogaeth rhieni.  Mae’r ysgolion hyn hefyd yn cyfrannu’n helaeth at ddatblygiad cyflawn disgyblion yn ddiwylliannol.

3. Cyfraniad cymunedol ysgolion.
Mae yma ymwybyddiaeth gref mewn sawl man o ran ysgolion yn y gymuned. 

Mae’n allweddol bod ysgolion wedi’u gwreiddio yn eu cymuned, ac mae hyn yn wahanol iawn i’r system addysg yn Lloegr sydd wedi rhoi lle blaenllaw i ysgolion bonedd a thynnu plant o’u teuluoedd a’u cymuned. Mae hyn yn golygu bod y gymuned yn gallu ymgyfoethogi o waith ysgolion.



C2b. Beth yw’r tri phrif beth sydd angen eu newid i wella addysg yng Nghymru? Sut fyddech chi’n mynd ati i’w newid? Nodwch reswm/rhesymau am eich ateb
	1. Dysgu Cymraeg yn ail iaith yn fwy effeithiol
Mae’n glir bod y system bresennol, er bod rhai llwyddiannau llachar, yn methu. Mae hyn am sawl rheswm, a’r rhain yn cynnwys diffyg ymroddiad gan ysgolion, diffyg staff cymwys, diffyg amser ar yr amserlen a diffyg defnydd o’r Gymraeg y tu allan i’r gwersi.  Tra bod addysg Gymraeg yn llwyddo i gyflwyno sgiliau ieithyddol cyflawn mewn dwy iaith i bob disgybl, nid yw ysgolion Saesneg yn gwneud hyn.  Y gwrthwyneb sy’n wir – gydag ysgolion Cymraeg yn cyrraedd safonau uwch o ran Saesneg nag ysgolion cyfrwng Saesneg. Mae angen diwygio dysgu’r Gymraeg yn yr ysgolion cyfrwng Saesneg presennol i gynnwys dysgu trwy gyfrwng y Gymraeg mewn rhai pynciau a defnyddio’r Gymraeg y tu allan i’r dosbarth. I lwyddo mae angen rhaglen ddwys o hyfforddi athrawon, a ddylai fod yn faes i’r ddarpar Ganolfan Cymraeg i Oedolion.  I gryfhau’r ddarpariaeth, mae angen dod i ffwrdd o’r syniad o ysgolion Saesneg, a gweld llwybr o gontinwwm ieithyddol sy’n symud tuag at ehangu darpariaeth ysgolion dwyieithog a Chymraeg.
2. Cynnig addysg alwedigaethol effeithiol
Mae dyfodol economaidd llawer o gymunedau Cymru’n dibynnu ar gael pobl sydd â sgiliau addas ar gyfer gwaith. Mae angen awdit o anghenion swyddi gwahanol gymunedau a chyfateb y rhain gyda chyfleoedd addysg sy’n cyfateb iddynt.  Yn yr un modd mae angen awdit o swyddi y mae angen y Gymraeg ar eu cyfer, ac mae angen hyfforddiant ieithyddol addas ar gyfer y rhain. Mae ymchwil yng Nghanada yn dangos bod gan weithwyr sydd yn ddwyieithog y potensial i ennill rhwng 5% ac 20% yn fwy o gyflog na gweithwyr un-ieithog. 
3. Lleihau nifer yr awdurdodau addysg

Mae nifer uchel yr awdurdodau addysg, a maint cymharol fach y siroedd y maent yn eu gwasanaethu, yn golygu ar y cyfan bod gormod o gyllid addysg yn mynd i gynnal systemau biwrocrataidd yn hytrach na mynd i ddarparu’r addysg mewn ysgolion.  Mae cynllunio addysg hefyd yn anodd oherwydd maint y siroedd mewn rhai mannau, ac mae diffyg cydweithio ar draws ffiniau wedi bod yn broblem wrth ddatblygu sawl agwedd ar addysg, gan gynnwys addysg Gymraeg. Mae rhai enghreifftiau llwyddiannus o awdurdodau addysg bach, e.e. Ceredigion, ond mae’r system bresennol yn golygu bod llawer iawn o ddyblygu diangen yn digwydd.


	


C3a.  Faint o ryddid ddylai ysgolion ei gael i benderfynu ar yr hyn y dylen nhw fod yn ei addysgu? Nodwch reswm/rhesymau am eich ateb  
	Mae’n addas bod ysgolion yn cael penderfynu ar bwyslais pynciau yn ôl eu cymunedau, e.e. diwydiannol neu wledig. Gall pwyslais hefyd amrywio yn ôl pynciau academaidd a galwedigaethol yn ôl tueddfryd a dyheadau disgyblion. 
Mae’n addas hefyd bod ysgolion yn defnyddio arbenigedd a diddordebau arbennig staff, yn bennaf y tu allan i bynciau craidd. Gall hyn amrywio e.e. yn ôl sgiliau athrawon mewn ieithoedd tramor.
O ran pynciau craidd mae angen i ysgolion ddilyn yr un canllawiau.  Ar gamau uchaf y system addysg bydd y rhain yn bynciau ar wahân, ond yn y camau cyntaf nid oes angen i’r pynciau gael eu gwahanu.  Mae annog sgiliau deall a dadansoddi a meddwl creadigol yn drawsbynciol. O ran llythrennedd a rhifedd, mae angen annog cydnabod bod y rhain yn sgiliau trosglwyddadwy a’i bod yn arfer da eu trafod yn drawsbynciol. 

Tra’n cydnabod yr angen am sylfeini cyffredin, mae angen lle i greadigrwydd a dyfeisgarwch ysgolion ac athrawon, a rhyddid digonol i gyrraedd safonau uchel trwy ddulliau newydd.

O ran iaith mae angen gwahaniaethu rhwng cyfrwng dysgu gwahanol ysgolion, ond gan anelu at dwf addysg Gymraeg. 



C3b.  A yw hi’n bwysig bod holl blant Cymru’n dysgu’r un peth â’i gilydd hyd nes eu bod yn 16 oed?

	Ydy
	
	Nac ydy
	(


Nodwch reswm/rhesymau am eich ateb

	Fel yr awgrymwyd uchod, mae ar wahanol gymunedau wahanol anghenion, ac mae angen addysg alwedigaethol addas ar gyfer yr economi sydd mewn gwahanol rannau o’r wlad.  Mae’n rhesymol disgwyl bod craidd o bynciau cyffredin, ond byddai’n dda i ysgolion mewn cymunedau gwledig ddatblygu sgiliau disgyblion mewn meysydd perthnasol i’r gymuned.  Mae hyn yn wir hefyd am ysgolion mewn gwahanol gefndiroedd trefol. 
Mae angen meithrin yr un sgiliau rhifedd a llythrennedd, ac mae angen i’r cyfrwng dysgu adlewyrchu dyheadau rhieni a natur y gymuned. Bydd hyn yn golygu bod gwahaniaeth yn y cyrsiau dysgu o ran iaith.

Mae angen i ysgolion ddarparu ar gyfer gwahanol fathau o ddisgyblion, gan amrywio yn ôl eu diddordebau.



C4a.  Yng Nghymru, mae plant 3 i 7 oed yn astudio Meysydd Dysgu eang yn y Cyfnod Sylfaen. Yn dilyn hyn ceir ffocws ar bynciau unigol am weddill eu haddysg gynradd ac uwchradd. Ydych chi’n meddwl mai dyma’r ffordd iawn i drefnu ein cwricwlwm?
	Ydy
	
	Nac ydy
	(


C4b.  Os nad ydych, pa fodelau amgen fyddech chi’n eu cynnig?
	Mae’n addas bod rhai pynciau’n cael eu hastudio’n bynciau ar wahân, yn ôl natur y pwnc, e.e. ieithoedd, ond byddai’n dda i ddisgyblion gael sgiliau trosglwyddadwy da.  Mae agweddau o’r dyniaethau’n gorgyffwrdd, ac mae hyn yn wir hefyd am rai o’r gwyddorau.  Bydd osgoi gwahanu pynciau tan gyfnod mwy diweddar yn rhoi i ddisgyblion syniad o berthnasedd eu sgiliau ar draws gwahanol feysydd. 



C5. A oes unrhyw bynciau y dylid eu hychwanegu at y cwricwlwm neu eu tynnu oddi arno?
	Ydy
	(
	Nac ydy
	


Nodwch reswm/rhesymau am eich ateb
	Mae angen pwyslais ychwanegol ar agweddau o’r cwricwlwm Cymreig, gan roi i ddisgyblion ddealltwriaeth eang o wahanol agweddau ar Gymru, e.e. hanes, chwedlau, diwylliant, datblygiad democratiaeth, fel bod gan ddisgyblion gefndir cyffredin. Bydd hyn yn gymorth i swyddogaeth y cwricwlwm wrth feithrin a datblygu dinasyddiaeth Gymreig.



C6. Mae plant yn dod o gefndiroedd gwahanol ac mae ganddyn nhw dalentau a galluoedd gwahanol. Sut gallwn ni wneud yn siŵr bod eu haddysg yn helpu pob un ohonyn nhw i gyflawni’r gorau y gallan nhw?

	Mae angen cydnabod y gwahanol fathau o ddysgu, a bod angen defnyddio sawl math o ddysgu i gael gwahanol disgyblion i allu manteisio ar yr addysgu.  Mae hyn yn golygu datblygu gwahanol ddulliau addysgu ac mae lle i weithgareddau ymarferol, astudio, gwaith llafar ac ysgrifenedig. 
Mae angen gwahanol dactegau wrth addysgu bechgyn a merched.
Mae gwahaniaethau mewn sgiliau iaith (yn y Gymraeg neu’r Saesneg neu’r ddwy) yn golygu bod angen i ddeunyddiau gael eu paratoi’n briodol ar gyfer rhai â gwahanol sgiliau, gan ddefnyddio dulliau darllen a gwrando, siarad ac ysgrifennu yn ôl yr angen.
Mae angen rhoi sylw penodol i rai ag anghenion dysgu ychwanegol ac i rai uchel eu cyrhaeddiad.  Mae codi safonau perfformiad pob disgybl yn golygu bod angen tracio a chofnodi cynnydd unigolion yn gyson.

Mae angen sicrhau bod disgyblion ag anghenion dysgu ychwanegol yn cael y gefnogaeth briodol yn yr iaith o’u dewis. Yn rhy aml does dim digon o gefnogaeth arbenigol ar gael yn y Gymraeg i ddisgyblion ag anghenion dysgu ychwanegol. Mae mae angen mynd i’r afael â sgiliau’r gweithlu yn y maes hwn.  Ymhlith yr enghreifftiau o ddiffygion o ran darparu cefnogaeth yn y Gymraeg mae prinder therapyddion lleferydd Cymraeg; prinder seicolegwyr addysg Cymraeg; prinder athrawon arbenigol e.e. athrawon y byddar; a staff cynorthwyol sydd heb sgiliau digonol o ran y Gymraeg. 




C7. Pa wybodaeth sydd angen i chi ei gwybod am gyflawniad addysgol plant wrth iddyn nhw symud drwy’r ysgol? Nodwch reswm/rhesymau am eich ateb
	Mae angen gwybodaeth am sgiliau a chyflawniad disgyblion mewn llythrennedd a rhifedd yn anad dim arall. Mae gwybod am lefelau cyrhaeddiad yn ôl oed yn gymorth amlwg.  Mae cael gwybodaeth fanwl am bob disgybl yn rhoi modd i dracio cynnydd unigolion, fel bod sylw’n gallu cael ei roi’n briodol a lle mae angen arbennig.  



C8. Ydych chi’n teimlo bod y cydbwysedd rhwng asesu ac addysgu/dysgu yn iawn ar hyn o bryd mewn ysgolion? Nodwch reswm/rhesymau am eich ateb
	Mae dileu profion allanol hyd at Gyfnod Allweddol 4 wedi peri ei bod yn anodd cael cysondeb gwrthrychol yn safonau ysgolion.  O ran y Gymraeg mae anghysondeb mawr mewn ysgolion sy’n ei dysgu’n ail iaith, ac mae diffyg asesu allanol yn cyfrannu at hyn.
Byddai adfer profion allanol ar un o’r cyfnodau cynharaf yn rhoi gwell syniad i ysgolion am gynnydd eu disgyblion, ac yn debygol o godi safonau.

Mae angen osgoi gorasesu.  Mae lle i ddadlau bod amser dysgu gwerthfawr yn cael ei golli wrth gynnal arholiadau ym mis Ionawr ac wrth gael arholiadau Uwch Gyfrannol.  




Cwestiwn ychwanegol i rieni/gofalwyr

C9. I ba raddau mae’r dulliau adrodd presennol sydd gan ysgolion yn eich helpu chi i ddeall sut mae eich plentyn/plant yn ei wneud yn yr ysgol? Gallai’r dulliau presennol o adrodd gynnwys er enghraifft: adroddiadau ysgrifenedig, noson rieni/ gofalwyr a chyswllt wyneb yn wyneb arall
	Beth, os unrhyw beth, fyddai’n well gennych chi?



Manylion personol
I helpu ein dadansoddiad, rhowch wybod i ni pwy sydd wedi cwblhau’r ffurflen ymateb hon.

Manylion cyswllt (opsiynol): 
	Elin Wyn, 
Swyddog Polisi Dyfodol i’r Iaith.

elin@dyfodol.net




	Dyfodol i’r Iaith


Daw’r ymateb hwn gan (enw):
Rhowch dic yn y blwch wrth ymyl yr ateb rydych chi’n dymuno ei ddewis
Mae’r ymateb hwn yn farn gan:
Unigolyn
	

	

	

	

	


Disgybl/Myfyriwr

Rhiant/Gofalwr
Athro/Staff Cymorth

Llywodraethwr

Arall

	(

	


Sefydliad                             

Trafodaeth Grwˆ p
A. Unigolyn
Disgybl/Myfyriwr
Beth yw eich oed?

	

	

	

	

	


3–7 (Cyfnod Sylfaen)
7–11 (Cyfnod Allweddol 2)

11–14 (Cyfnod Allweddol 3)
14–16 (Cyfnod Allweddol 4)
16+
Ym mha iaith ydych chi’n derbyn y mwyafrif o’ch gwersi?
	

	

	


Cymraeg
Saesneg

Cyfuniad o’r ddwy iaith
Os yw’r rhan fwyaf o’ch gwersi mewn iaith arall, rhowch wybod i ni.
	


Pa fath o ysgol ydych chi’n ei mynychu?
	

	

	

	


Ysgol fabanod

Ysgol gynradd

Ysgol uwchradd

Ysgol arbennig

	


Arall (nodwch)
Rhiant/Gofalwr
Beth yw oed eich plentyn/plant?
	

	

	

	

	


3–7 (Cyfnod Sylfaen)

7–11 (Cyfnod Allweddol 2)

11–14 (Cyfnod Allweddol 3)

14–16 (Cyfnod Allweddol 4)

16+
Ym mha iaith mae eich plentyn/plant yn derbyn y mwyafrif o’i addysg?
	

	

	


Cymraeg

Saesneg

Dwyieithog

	


Arall (nodwch)
Pa fath o ysgol mae eich plentyn/plant yn ei mynychu?
	

	

	

	

	


Meithrinfa

Ysgol fabanod

Ysgol gynradd

Ysgol uwchradd

Ysgol arbennig
	


Arall (nodwch)
Nodwch eich awdurdod lleol:
	


Athrawon a staff cymorth
Pa mor hir ydych chi wedi bod yn dysgu (blynyddoedd)?
	

	

	


0–5

6–30

31+

Pa un o’r canlynol fyddech chi’n ei ddefnyddio i’ch disgrifio eich hun?
	

	

	

	

	

	

	


Staff cymorth
Athro Newydd Gymhwyso (ANG)

Athro  dosbarth

Athro  pwnc

Rheolwr lefel ganol

Uwch Dîm Rheoli

Pennaeth

Arall (nodwch)
	


Ym mha iaith ydych chi’n dysgu’r mwyafrif o’ch gwersi?

	

	

	


Cymraeg

Saesneg

Yn ddwyieithog
Arall (nodwch)
	


Ym mha fath o amgylchedd ydych chi’n dysgu?

	

	

	

	

	

	


Meithrinfa

Lleoliad nas cynhelir

Ysgol fabanod

Ysgol gynradd

Ysgol uwchradd

Ysgol arbennig
Arall (nodwch)
	


Nodwch eich awdurdod lleol:
	


Llywodraethwr
Ym mha iaith y caiff y mwyafrif o’r cwricwlwm ei gyflwyno?
	

	

	


Cymraeg

Saesneg

Yn ddwyieithog
Arall (nodwch)

	


Pa fath o ysgol ydych chi’n llywodraethwr arni?
	

	

	

	

	


Meithrinfa

Ysgol fabanod

Ysgol gynradd

Ysgol uwchradd

Ysgol arbennig
   Arall (nodwch)
	


   Nodwch eich awdurdod lleol:
	


B. Trafodaeth Grwˆ p
Sefydliad/ysgol sy’n cynnal y grwˆ p
	



Tua faint o bobl ddaeth i’ch digwyddiad?

Pryd gafodd eich digwyddiad ei gynnal?
Pa wahanol fathau o bobl ddaeth i’ch digwyddiad (nodwch)?
	


Enw a rôl yr unigolyn sy’n cwblhau’r holiadur
	


C. Sefydliad
Enw’r sefydliad


Pa un o’r canlynol yw’r disgrifiad gorau o’ch sefydliad?
	

	

	(


Sector Preifat
Sector Cyhoeddus

Trydydd Sector

Arall (nodwch)
	


Y camau nesaf

Caiff ymatebion i’r cais am dystiolaeth eu dadansoddi a’u gwerthuso. Bydd yr ymatebion yn helpu i arwain cam nesaf yr adolygiad a bydd yn rhan bwysig o’r gronfa o dystiolaeth ar gyfer llunio argymhellion yr Athro Donaldson ar gyfer newidiadau i’r cwricwlwm

yng Nghymru.
Gwybodaeth ychwanegol

Defnyddiwch y gofod hwn i gofnodi unrhyw syniadau/sylwadau eraill yr hoffech chi eu cyflwyno ynghylch y materion a godir gan yr adolygiad hwn.

	


Nodwch deitlau unrhyw wybodaeth, tystiolaeth ac ymchwil ychwanegol rydych chi’n eu cyflwyno gyda’ch ymateb.

	


Sut y byddwn yn defnyddio’r farn a’r wybodaeth a roddwch inni

Bydd unrhyw ymateb a anfonwch atom yn cael ei weld yn llawn gan yr Athro Graham Donaldson a staff Llywodraeth Cymru sy’n ymdrin â’r materion y cyfeirir atynt yn yr ymgynghoriad hwn.

Efallai y bydd yr Athro Donaldson yn dewis cyhoeddi crynodeb o’r ymatebion i’r ddogfen hon. Mae’n bosibl caiff yr ymatebion eu cyhoeddi’n llawn. Fel arfer, bydd enw a chyfeiriad (neu ran o gyfeiriad) yr unigolyn neu’r sefydliad a anfonodd yr ymateb yn cael eu cyhoeddi gyda’r ymateb. Mae hynny’n helpu i ddangos bod cais am dystiolaeth wedi’i gynnal yn briodol. Os nad ydych yn dymuno i’ch enw a’ch cyfeiriad gael eu cyhoeddi, nodwch hynny wrth i chi ddychwelyd eich ymateb. Byddwn wedyn yn cuddio’ch manylion.

Mae’n bosibl y bydd yr enwau a’r cyfeiriadau y byddwn wedi’u cuddio yn cael eu cyhoeddi’n ddiweddarach, er nad yw hynny’n debygol o ddigwydd yn aml iawn. Mae Deddf Rhyddid Gwybodaeth 2000 a Rheoliadau Gwybodaeth Amgylcheddol 2004 yn caniatáu i’r cyhoedd gael gweld gwybodaeth a gedwir gan lawer o gyrff cyhoeddus, gan gynnwys Llywodraeth Cymru. Mae hynny’n cynnwys gwybodaeth sydd heb ei chyhoeddi. Fodd bynnag, mae’r gyfraith hefyd yn caniatáu i ni gadw gwybodaeth yn ôl dan rai amgylchiadau. Os bydd unrhyw un yn gofyn am gael gweld gwybodaeth a gadwyd yn ôl gennym, bydd rhaid inni benderfynu a ydym am ei rhyddhau ai peidio. Os bydd rhywun wedi gofyn inni beidio â chyhoeddi ei enw a’i gyfeiriad, bydd hynny’n ffaith bwysig i ni  ei chadw mewn cof. Fodd bynnag, fe allai fod rheswm pwysig dros orfod datgelu enw a chyfeiriad unigolyn, er ei fod wedi gofyn i ni beidio â’u cyhoeddi. Byddem yn cysylltu â’r unigolyn ac yn gofyn am ei farn cyn gwneud unrhyw benderfyniad terfynol i ddatgelu’r wybodaeth.












Dyfodol i’r Iaith








